
UUM ONLINE: Kuala Lumpur, 22 Februari - Bahang  Pilihanraya Umum Ke-14 (PRU14) yang 
bakal menyaksikan pertembungan sengit dari parti-parti bertanding dilihat cukup menarik dan 
menjadi perhatian kepada penganalisis politik seluruh negara. 
 
Sehubungan itu, Kluster Politik, Keselamatan dan Hal Ehwal Antarabangsa, Majlis Profesor 
Negara (MPN) mengambil inisiatif menganjurkan Roundtable Discussion (RTD) Pra PRU-14:"BN 
Kekal Atau...?" bagi mengupas isu-isu nasional dan lokal menjelang PRU-14 dan menilai peluang-
peluang setiap parti yang bertanding. 
 
Perbincangan ini menghimpunkan para ahli akademik bagi mengupas isu-isu penting menjelang 
PRU-14. 
 
Antara yang menarik perhatian adalah trend keupayaan parti-parti yang bakal bertanding dalam 
mengekalkan kerusi di kawasan masing-masing di samping mengutarakan isu-isu mutakhir yang 
bakal menjadi modal pilihanraya serta menilai sejauh mana peluang parti-parti bertanding dalam 
PRU-14. 
 
RTD ini merangkumi tiga sesi iaitu BN, PH dan PAS; Siapa Atasi Siapa?; Sabah dan Sarawak
dalam PRU14: Antara Politik Pembangunan dan Perubahan Politik dan BN vs PH vs PAS: Siapa 
Untung, Siapa Penentu?. 
 
Hadir sama pada perbincangan itu, Ketua Kluster Politik, Keselamatan dan Hal Ehwal 
Antarabangsa, Prof Dato' Seri Dr Mohamed Mustafa Ishak. 
 
Pada majlis yang sama turut dilancarkan Facebook Kluster Politik, Keselamatan dan Hal Ehwal 
Antarabangsa dan buku Atlas of Political Contestation in the 2013 General Election in Malaysia: A 
Case of Kedah and Perlis yang disempurnakan oleh Ketua Pegawai Eksekutif MPN, Prof Datuk 
Dr Raduan Che Rose. 

